
Este ano Valentín Paz Andrade é o
autor elexido pola nosa Real Aca-
demia para ser homenaxeado no
Día das Letras Galegas.
O poeta e escritor Valentín Paz An-
drade naceu na parroquia de Lérez,
en Pontevedra, o 23 de abril de
1898.

Fixo os estudos de bacharelato na
cidade de Pontevedra e estudou De-
reito en Compostela, onde coincidiu
con numerosos intelectuais galegos:
Castelao, Vicente Risco, Antón Vi-
llar Ponte, Luís Peña Novo...
Foi membro do Partido Galeguista
do que foi nomeado secretario en
1934. Anteriormente fora candidato
a deputado nas Cortes, aínda que
non saira elixido.
Dende moi novo adicouse a escri-
bir en xornais e revistas como a
«Gaceta de Galicia» chegando a di-
rixir, durante máis de catro anos, o
xornal «Galicia», aínda que seguiu
colaborando noutros xornais e revis-
tas galegas e de Madrid.
Traballou como  avogado de moitas

empresas pesqueiras e escribiu
moitos libros sobre os problemas
da pesca en Galicia e no mundo.
Colaborou, xunto con outras per-
soas, na creación da empresa
Pescanova, adicada á pesca e
conxelación de peixes en mares
moi afastados de Galicia..
Escribiu tamén poesía. O seu pri-
meiro libro está adicado ao seu
amigo Alfonso Rodríguez Caste-
lao, e leva por título «Pranto Ma-
tricial». Máis tarde escribiu «Se-
menteira do vento» e «Cen cha-
ves de sombra».
Foi membro da Real Academia
Galega e da Real Academia Gale-
ga das Ciencias e galardoado co
Pedrón de Ouro, a medalla Caste-
lao e numerosos premios máis
polo seu traballo a prol de Galicia,
da súa economía, da súa cultura e
do seu idioma.

«Valentín Paz Andrade, a
memoria do século XX», de
Tucho Calvo é un dos nu-
merosos libros adicados ao
intelectual pontevedrés.


